
Кириш. Ҳар бир давлат тиббиёт ташкилоти режа кўрсаткичларини ва  

белгиланган функцияларни бажариш учун бюджет маблағлари ҳисобидан 

молиялаштирилади. Шунингдек, тиббиёт ташкилотларида ортиқча маблағлар, товар–

моддий захиралари, фойдаланилмаётган инвентарь ва хўжалик жиҳозларининг 

ҳолатига алоҳида эътибор қаратиши зарур. 

Шу сабабли, давлат тиббиёт ташкилотларининг молия–хўжалик фаолиятини 

таҳлил қилишда ташкилотнинг бюджет маблағлари билан таъминланиши 

масалаларига, улардан фойдаланиш самарадорлигига эътибор бериш жуда муҳимдир. 

Бу эса, тадқиқот мавзусининг долзарблигини белгилаб беради. 

Давлат тиббиёт ташкилотларини бюджет маблағларидан молиялаштириш 

харажатлар сметаси асосида амалга оширилади.    

Харажатлар сметаси ‒ бюджет ташкилоти ёки бюджет маблағлари олувчи 

томонидан молия йили учун тузиладиган ва тасдиқланадиган, унинг учун назарда 

тутилган бюджетдан ажратиладиган маблағлар харажатлар моддалари бўйича акс 

эттириладиган ҳужжатдир[10]. 

Давлат тиббиёт ташкилотларини бюджетдан молиялаштиришда қуйидаги 

тамойилларга асосланилади (1-расм). 

1 – расм. Давлат тиббиёт ташкилотларини бюджетдан молиялаштириш 

тамойиллари1 

 

Тармоқ, штатлар ва контингентга доир режанинг бажарилганлигини 

инобатга олган ҳолда молиялаштириш. Бу тамойил бюджетдан молиялаштирилган 

маблағлар миқдори давлат тиббиёт ташкилотлари фаолияти натижаларига 

боғлиқлигини ангалатади. Бу давлат тиббиёт ташкилотларининг манфаатлари ҳимоя 

қилиниши ва молиявий имкониятларга мос келишини англатади. 

Белгиланган меъёрлар ва қоидаларга мувофиқ минимал талаб қилинадиган 

миқдорда бюджет маблағларини ажратиш. Бироқ, ҳозирда меъёрлар давлат тиббиёт 

ташкилотларини сақлаш харажатларини аниқлашда етарлича юқори аниқликни 

 
1Муаллиф ишланмаси  

Давлат тиббиёт ташкилотларини бюджетдан молиялаштириш 
тамойиллари

тармоқ, штатлар ва контингентга доир режанинг бажарилганлигини
инобатга олган ҳолда молиялаштириш

белгиланган меъёрлар ва қоидаларга мувофиқ минимал талаб қилинадиган
миқдорда бюджет маблағларини ажратиш

харажатларни қатъий белгиланган мақсадда молиялаштириш

ҳудудни ижтимоий-иқтисодий ривожлантириш режаси билан узвий
боғлиқлик

маблағларни сарфлашда тежамкорлик режимига риоя қилиш

юқори ташкилотлар ва молия органлари томонидан давлат тиббиёт
ташкилотларининг молиявий фаолиятини тизимли мониторинг қилиш

таъминламайди. Бунинг сабаби шундаки, инфляция шароитида улар ушбу ёки бошқа 

харажатларни қоплаш учун молиявий ресурсларга реал эҳтиёжни акс эттириш 

қобилиятини тезда йўқотадилар. Шунинг учун меъёрларнинг аксарияти ҳисобланган 

характерга эга бўлиб, илгари эришилган натижалар ва кўрсаткичлар асосида 

аниқланади. Шу билан бирга, бюджет харажатларининг илмий асосланган 

меъёрларидан фойдаланиш моддий, меҳнат ва молиявий ресурслардан самарали 

фойдаланишга эришиш воситаси сифатида нафақат молиявий, балки миллий 

иқтисодий аҳамиятга эга. 

Харажатларни қатъий белгиланган мақсадда молиялаштириш, яъни 

бюджетдан маблағлар аниқ мақсадлар ва тадбирларга йўналтирилиши. 

Ҳудудни ижтимоий-иқтисодий ривожлантириш режаси билан узвий 

боғлиқлик. Давлат тиббиёт ташкилотларининг харажатлари ушбу ташкилот 

жойлашган маъмурий – ҳудудий бирликнинг иқтисодий режаси билан белгиланади. 

Маблағларни сарфлашда тежамкорлик режимига риоя қилиш.Ушбу тамойил 

давлат тиббиёт ташкилотининг максимал самарадорлигига минимал пул харажатлари 

билан эришиладиган маблағлардан фойдаланишни назарда тутади.  

Юқори ташкилотлар ва молия органлари томонидан давлат тиббиёт 

ташкилотларининг молиявий фаолиятини тизимли мониторинг қилиш. 

Молиялаштиришнинг юқорида кўриб чиқилган тамойилларига риоя этилишига давлат 

тиббиёт ташкилотлари фаолияти устидан тизимли молиявий назорат ёрдам беради, бу 

молиявий ва режалаштириш интизомини мустаҳкамлаш ва бюджет маблағларидан 

фойдаланиш самарадорлигини оширишга қаратилган чора-тадбирлар тизимини 

ифодалайди. 

Давлат тиббиёт ташкилотларининг бюджет маблағлари ҳисобидан амалга 

ошириладиган касса харажатлари бюджетдан ажратиладиган маблағлар доирасида ва 

уларнинг харажатлар сметаларида кўрсатилган мақсадларда амалга оширилади[9]. 

Давлат тиббиёт ташкилотлари бюджет маблағларини тасдиқланмаган харажатлар 

сметасисиз сарфлашга йўл қўйилмайди. 

Давлат тиббиёт ташкилотлари фаолияти ҳам объектив характерга эга бўлиб, 

аниқ қонуниятлар асосида ривожланган ҳолда, давлат томонидан бошқаришга эҳтиёж 

сезади. 

Бундай бошқарувнинг самарали бўлишини таъминлаш учун, биринчидан, 

иқтисодий ривожланиш қонуниятлари механизми фаолиятидан фойдаланиш ва уларни 

тушуниш, иккинчидан, таҳлилга алоқадор маълум функциялар йиғиндиси воситасида 

уларни реализация қилиш талаб этилади. 

Таҳлил соғлиқни сақлаш тизимидаги давлат тиббиёт ташкилотларининг 

молиявий ҳолатини бошқаришда қарорлар қабул қилиш жараёнининг ажралмас қисми 

ҳисобланади. Шу сабабли давлат тиббиёт ташкилотларига бюджетдан маблағ ажратиш 

таҳлил маълумотларига асосланилади.  

Адабиётлар таҳлили ва методология. Тадқиқот мавзуси доирасида 

мамлакатимиз иқтисодчи олимлари М.Қ.Пардаев, Е.Е.Ергешев, Т.Ш.Шоғиёсов, 

М.Ю.Рахимов, А.А.Остонокулов ва Б.Ж.Ҳакимовларнинг илмий ишлари ўрганилди. 

Хорижлик иқтисодчи олимлардан Д.А.Панков, С.В.Дыбал,  В.И.Бариленко, Л.С.Васильева 

ва О.В.Ефимоваларнинг тадқиқотларидан фойдаланилди. 

Юқоридаги иқтисодчи олимлардан Д.А.Панков, Б.Ж.Ҳакимов ва 

А.А.Остонокуловларнинг илмий тадқиқотлари бюджет ташкилотларида бухгалтерия 

ҳисоби ҳамда иқтисодий таҳлилга бағишланган бўлса-да, уларнинг асарларида айнан, 

давлат тиббиёт ташкилотлари молия – хўжалик фаолиятини таҳлил қилиш масалалари 

ўрганилмаганлигини кўришимиз мумкин[1,5,6]. Шу боисдан, ушбу мавзу бўйича илмий 

тадқиқот олиб бориш бугунги кунда муҳим аҳамият касб этади. 

Давлат тиббиёт ташкилотларининг бюджетдан молиялаштириш ҳолати 

иқтисодий таҳлилнинг методи ва усулларидан фойдаланган ҳолда таҳлил қилинади.   

Муҳокама ва натижалар. Давлат тиббиёт ташкилотларининг Давлат бюджети 

ҳисобидан харажатлари бюджетдан ажратиладиган маблағлар доирасида ва уларнинг 

харажатлар сметаларида кўрсатилган мақсадларда амалга оширилади. Агарда, давлат 

тиббиёт ташкилотларининг бюджетдан ажратиладиган маблағлардан ташқари бошқа 

даромад манбалари мавжуд бўлганда, мазкур кўрсатилган маблағлар бўйича ҳам 

даромадлар ва харажатлар сметаларини тузади. 

Харажатлар сметаси давлат тиббиёт ташкилотлари томонидан уларга тегишли 

молия йили учун етказилган бюджетдан ажратиладиган маблағлар ҳажми доирасида 

тузилади. 

Давлат тиббиёт ташкилотлари харажатлар сметаси бўйича харажатларни 

ҳисоблаб чиқариш мамлакат иқтисодий ва ижтимоий ривожлантириш дастурлари 

кўрсаткичларига ва тежамкорликнинг қатъий режимини ҳисобга олган ҳолда 

маблағларга бўлган эҳтиёжга мувофиқ амалга оширилиши керак [8]. 

Давлат тиббиёт ташкилотларининг келгуси молия йилидаги харажатларини 

ҳисоблаб чиқаришда қуйидагиларга амал қилиш зарур: 

- белгиланган тартибда тасдиқланган ижтимоий ва иқтисодий ривожлантириш 

дастурларига; 

- давлат ҳокимияти ва бошқаруви органлари томонидан уларга тақдим этилган 

бюджет соҳасидаги ваколатлари доирасида қабул қилинган норматив-ҳуқуқий 

ҳужжатларга; 

- белгиланган тартибда тасдиқланган давлат тиббиёт ташкилотлари 

харажатларининг нормативларига; 

- товар ва хизматларнинг давлат томонидан тартибга солинадиган нархлари ва 

тарифларига. 

Харажатлар сметаси давлат тиббиёт ташкилотларининг ҳуқуқий мақомга эга 

бўлган ҳужжати ҳисобланиб, унда харажатлар гуруҳлари ва бюджет таснифи бўйича 

молий йилининг чораклари ва ойлари кесимида акс эттирилади [7]. Сметада 

кўрсатилган ҳар бир харажат турлари бўйича ҳисоб – китоблар қилиниб, улар сметадаги 

харажатлар суммасини асослаш имконини беради.  

Бу эса, бухгалтерия ҳисобини асосий функцияларидан бири бўлган назорат 

ёрдамида давлат тиббиёт ташкилотларида бухгалтерия ҳисобини олдига мазкур 

харажатлар сметаси ижросини назорат қилиш ҳамда тиббиёт ташкилотлари томонидан 

тузилаётган ҳисоботларга ташкилотнинг келаси молия йили учун бюджетдан 

маблағларни режалаштириш учун зарур бўладиган молиявий ахборотлар олиш 

имконини берувчи маълумотларни бериш вазифаларини ҳам юклайди. 

Яна шуни алоҳида таъкидлаш керакки, давлат тиббиёт ташкилотларининг 

зиммаларига юклатилган вазифаларни бажаришлари билан боғлиқ фаолиятлари 

давлат томонидан қатъий тизимлаштирилган. Шунингдек, давлат тиббиёт 

ташкилотларининг “ҳар бир қадами” қатъий қонунчилик билан тартибга солинган. 

Шунинг учун, давлат тиббиёт ташкилотларини бюджетдан молиялаштириш 

ҳолати доимо таҳлил қилиниб, улар томонидан харажатлар сметаси доирасида амалга 

оширилган касса харажатлари ҳамда ташкилотнинг ҳақиқий харажатлари ўртасидаги 

мувофиқлик ўрганиб борилади. 

Давлат тиббиёт ташкилотларини молиялаштиришни таҳлил қилиш турли 

усуллар ва услубларидан фойдаланган ҳолда амалга оширилади. Жумладан, амалиётда 

таҳлилнинг солиштириш ва таққослаш усулларидан кўпроқ фойдаланилади. Ушбу 

таҳлил усулларидан фойдаланиб, давлат тиббиёт ташкилотларининг ҳақиқий 

кўрсаткичларини йиллар кесимида олдинги уч ёки беш йиллик ҳолатлари таққосланади 

ҳамда бюджетдан молиялаштириш қанчалик даражада амалга оширилганлиги 

аниқланади. 

Маълумотларни таҳлил қилиш жараёнида харажатларнинг алоҳида турларини 

ҳисоблаш бирлигига молиялаштиришнинг ўртача миқдор кўрсаткичлари, ҳақиқий 

белгиланган харажатлар меъёрлари, ходимларнинг ўртача иш ҳақи ставкалари ва 

бошқалар ишлаб чиқилади [6]. Баҳолаш учун, одатда, бу кўрсаткичлар режа 

кўрсаткичлари, ўхшаш тиббиёт ташкилотлари кўрсаткичлари ва ўтган молия йили 

кўрсаткичлари билан таққосланади. 

Баъзан, давлат тиббиёт ташкилотларининг бюджетдан молиялаштириш 

ҳолатини тўлиқ таҳлил қилиш учун, нисбий қийматликларни аниқламасдан, молиявий 

ҳисобот кўрсаткичларини солиштиришнинг ўзи етарли бўлмайди. Бундай ҳолатларда, 

нисбий қийматлар фоизларга кўрсатилади ва таққосланади. Амалиётда эса, давлат 

тиббиёт ташкилотларининг молиявий ҳисобот кўрсаткичлари нисбий қийматларини 

таққослаш йўли билан таҳлил қилинади. 

Ҳозирги вақтда давлат тиббиёт ташкилотларини бюджетдан молиялашти-ришни 

таҳлил қилиш учун таҳлилнинг тематик сўров усулидан ҳам фойдаланилади. Ушбу усул 

бевосита тиббиёт ташкилотлари фаолиятининг айрим жиҳатларини, жумладан, 

статистик ҳисоботларини, текширув далолатномаларини, йиғилиш баённомаларини ва 

ташкилот фаолиятини тавсифловчи бошқа материалларини ўрганишдан иборат. 

Тематик сўровлар тиббиёт ташкилотининг молия – хўжалик фаолиятини янада 

чуқурроқ таҳлил қилиш учун зарурдир. Гап шундаки, молиявий ҳисоботда мавжуд 

бўлган маълумотлар ҳар доим ҳам ихтисослашган тиббиёт ташкилотларининг 

фаолиятини тўлиқ очиб бера олмайди. 

Тадқиқот мавзусини танлаш тиббиёт ташкилотининг ўзига хос иш шароитларига 

ва таҳлилчининг ташкилотни молиялаштириш амалиётига асосланган ҳолда чуқурроқ 

ўрганиши учун зарур, деб ҳисоблаган масалаларига боғлиқ. 

Сўров материаллари, статистик ҳисобот маълумотлари ва бошқа материаллардан 

фойдаланган ҳолда тузилган йиллик ҳисобот таҳлили ташкилотдаги ишларнинг 

ҳолатини холис ва кенгроқ акс эттиради, ташкилот фаолиятини такомиллаштириш 

бўйича аниқ таклиф ва тавсиялар ишлаб чиқишга ёрдам беради. 

Давлат тиббиёт ташкилотларининг молиялаштириш ҳолатини таҳлил қилиш 

бўйича ишларни ташкил этишда умумий таҳлил усуллари билан бир қаторда 

таҳлилнинг мажбурий усуллари ҳам муҳим ўрин тутади (2–расм). Бундай таҳлил 

усулларидан баъзиларига тўхталиб ўтамиз. 

 

 
2– расм. Давлат тиббиёт ташкилотларини бюджетдан молиялаштириш 

таҳлилининг мажбурий усуллари1 

Таҳлилнинг биринчи мажбурий усули – бу ҳисоблаш ва текширув. Бу усул 

ёрдамида тиббиёт ташкилотлари молиявий ҳисоботларининг тўғри тузилганлиги 

текширилади ва ҳисобот кўрсаткичларининг таҳлил сифатини яхшилайди. Шунингдек, 

молиявий ҳисоботларнинг тўлиқлигини, баланснинг реаллигини, ҳисоботнинг турли 

шаклларидаги кўрсаткичларнинг изчиллигини, ҳисоботларни тузиш ва 

расмийлаштиришнинг тўғрилигини аниқлаш имконини беради. 

Таҳлилнинг иккинчи мажбурий усули – бу схемалар ва ҳисоблаш жадвалларини 

тузиш. Бунда, ташкилотнинг молия – хўжалик фаолияти бўйича схемалар ва ҳисоблаш 

жадваллари тузилади. Шакллар алоҳида тиббиёт ташкилотлар ҳисоботларидаги 

кўрсаткичларни қайд этиш ва маълум бир қатор тиббиёт ташкилотлар учун умумий 

натижаларни ҳисоблаш учун зарурдир. Ҳисоблаш жадваллари ҳисобот маълумотлари 

асосида баъзи кўрсаткичларни ҳисоблаш зарур бўлган ҳолларда тузилади. 

Таҳлилнинг учинчи мажбурий усули – бу ташкилотлар фаолиятининг энг муҳим 

кўрсаткичларининг иқтисодий (динамик) қаторларини тўплаш.  

Давлат тиббиёт ташкилотларининг харажатлар сметасини амалга оширишнинг 

иқтисодий таҳлили билан шуғулланадиган ходимлар алоҳида ташкилотлар, туманлар, 

вилоятлар ва бошқалар учун энг муҳим кўрсаткичларининг иқтисодий (динамик) 

қаторини сақлашлари керак. Бундай қаторларнинг мавжудлиги давлат тиббиёт 

ташкилотлари фаолиятидаги муайян қонуниятларни кузатиш ва ижобий 

тенденцияларни ривожлантириш ёки салбий тенденцияларни тўхтатиш чораларини 

кўриш имконини беради. 

Ҳисоботни таҳлил қилиш усуллари ва техникасини яхши уни бажариш учун 

кетадиган вақтни сезиларли даражада қисқартиради. Шунингдек, давлат тиббиёт 

ташкилотлари томонидан келгуси молия йилида режалаштирган харажатлари учун 

 
1Муаллиф ишланмаси  

Таҳлилнинг мажбурий 
усуллари

Таҳлилнинг биринчи мажбурий усули – бу 
ҳисоблаш ва текширув

Таҳлилнинг иккинчи мажбурий усули – бу 
схемалар ва ҳисоблаш жадвалларини тузиш

Таҳлилнинг учинчи мажбурий усули – бу 
ташкилотлар фаолиятининг энг муҳим 

кўрсаткичларининг иқтисодий (динамик) 
қаторларини тўплаш

бюджет маблағлари билан етарлича таъминланишига олиб келади. Бу ҳам давлат 

тиббиёт ташкилотларининг самарали фаолият юритиши ва сифатли тиббий хизмат 

кўрсатишига бевосита таъсир қилади.  

Хулоса. Давлат тиббиёт ташкилотлари фаолиятини таҳлил қилиш муайян 

тиббиёт ташкилотини молиялаштириш ва уларни таъминлаш учун давлат бюджетидан 

ажратилган маблағлардан қанчалик самарали фойдаланилаёт-ганлигини, беморларга 

кўрсатилаётган тиббий хизматларнинг сифати ва ҳажми давлат томонидан 

қопланадиган харажатларга мос келишини аниқлаш мақсадида амалга оширилши 

зарурдир. Бунинг учун давлат тиббиёт ташкилотларининг бюджетдан молиялаштириш 

таҳлилида қуйидагиларга алоҳида эътибор беришни мақсадга мувофиқ, деб 

ҳисоблаймиз: 

ташкилотларда хaрaжaтларни молиялаштиришнинг таркибий тузилиши ва 

ўзгаришига; 

ташкилотлар фаолиятини молиялаштиришнинг таркибий тузилиши ва даврий 

ўзгаришига; 

ташкилотларнинг ҳақиқий хaрaжaтлари таркиби ва уларнинг даврий 

ўзгаришига; 

ташкилотларда бюджет маблағлари ҳисoбидан кирим қилинган товар-моддий 

захиралари ҳаракатига; 

товар-моддий захиралари билан боғлиқ лимитлар ва ундан оғишишларга. 

Шунингдек, таҳлил тиббиёт ташкилотининг бюджет маблағлари билан 

таъминланишини, шунингдек, маблағлардан тўлиқ фойдаланишни ўрганишни назарда 

тутиши керак. 

Давлат тиббиёт ташкилотларининг бюджет маблағларидан тўлиқ ва самарали 

фойдаланилганлигини ўрганиш ҳамда кам молиялаштирилганлик фактларини 

аниқлаш мақсадида харажатлар сметаси бўйича ҳақиқий харажатларнинг четланиши 

таҳлилини ўтказиш ҳам келгуси молия йилида тиббиёт ташкилотларининг харажатлар 

сметасини тузишда услубий жиҳатдан яхши самара беради. 

